
Alvoko al paco en gaza-regiono
La Plenum-Komitato de SAT 

forte protestas kontraŭ la perforto de la israela 
ŝtataparato en la regiono de Gazao. Ĝi samtempe 
forte protestas kontraŭ la batalmetodo de Hamas, 
atentigante, ke buĉado de israelaj soldatoj aŭ 
civiluloj nur helpas plifortigi la naciismon de la 
israela aparato, donante al ĝi pretekstojn por daŭrigi 
sian imperiisman politikon, dum 20% el la israela 
loĝantaro vivas sub la oficiala limo de malriĉeco. Ĝi 
alvokas do al ambaŭflanka ĉesigo de militaj agoj.

La PK konscias, ke la israel-palestina problemo estas kompleksa, sed atentigas, ke solvoj baziĝantaj 
sur naciismo aŭ interkonsentoj inter kapitalismaj ŝtatestroj certe ne povas esti kontentigaj por 
ekspluatitoj el ambaŭ landoj.

Ĝi ankaŭ konscias, ke la sci-nivelo pri tiu ĉi temo estas sufiĉe malvasta, kaj vokas do al 
informkolektado de faktoj kaj argumentoj por nutri la tiuteman rubrikon de la SAT-Kultura retejo : 
hp://www.satesperanto.org/-Mezoriento-.html kaj venontajn numerojn de Sennaciulo.

La PK morale apogas ĉiujn kamaradojn, 
kiuj iel agadas proteste al la nunaj 
militkrimoj, kaj tenas sin je dispono de tiuj, 
kiuj pretas organizi grandskalan kampanjon 
por kontaktiĝi kun mezorientaj laboristoj 
kun la celo akiri pli bonan komprenon pri 
ilia preciza situacio kaj konsciigi ilin pri 
iliaj komunaj interesoj.

La Plenum-Komitato de Sennacieca Asocio Tutmonda,

la 9an de januaro 2009.

NEKROLOGO
La 26.12.2008 forpasis en Ilm (DE), 
98-jara, nia malnova membro, 
kamarado
Helmut BREUNINGER
matr. 31533
Ni kondolencas al la familianoj 
kaj geamikoj. 
**********
En Angers (FR) forpasis la 15-an 
de decembro 2008, nia malnova, 
fidela membro, k-do
Fernand BOYET
matr. 27408
Ni kondolencas al lia filo Henri, al 
aliaj familianoj kaj geamikoj.

En Japanio (JPY) : Fukumoto 

